Cwestiynau mawr

8.  Beth am yr Ysbryd Glân?
1.  Pan wyt ti’n clywed Cristnogion yn siarad am yr Ysbryd Glân am beth wyt ti’n feddwl?

a) am ysbryd fel mewn nofelau arswyd neu ffilmiau Harry Potter?

b) am nerth arbennig sy’n berson fel Duw ac yn gwneud ei waith e yn y byd?

c) am rywbeth niwlog fel tarth yn codi uwchben afon?

 Mae’r Beibl yn dysgu fod yr Ysbryd Glân yn dy helpu mewn sawl ffordd.

2.  Beth yw gwaith yr Ysbryd Glân yn ôl Ioan 16:13-14?:                                                                                                                                                               

“Ond pan ddaw e, sef yr Ysbryd sy’n dangos y gwir i chi, bydd yn eich arwain chi i weld y gwir i gyd. Fydd e ddim yn siarad ar ei liwt ei hun – bydd ond yn dweud beth mae'n ei glywed, a bydd yn dweud wrthoch chi beth fydd yn digwydd. 14 Bydd yn fy anrhydeddu i drwy gymryd beth dw i’n ei ddweud a’i rannu gyda chi.”
3.  Mae gwaith pendant gan yr Ysbryd Glân i’w wneud ym mywyd pawb.

Ioan 16:8
“Pan ddaw, bydd yn dangos fod syniadau’r byd o bechod, cyfiawnder a barn yn anghywir .”
4.  Pam nad yw pawb yn medru nabod gwaith yr Ysbryd Glân ?

Ioan 14:17-18

“Dydy’r byd ddim yn gallu ei dderbyn am fod y byd ddim yn ei weld nac yn ei adnabod. Ond dych chi yn ei adnabod am ei fod yn sefyll gyda chi ac am ei fod yn mynd i fod ynoch chi. 18 Wna i ddim eich gadael chi .”
5.  Oes rhaid i ti gael yr Ysbryd Glân yn dy fywyd os wyt ti’n Gristion ?

Rhufeiniaid 8:10 

“Ond os ydy’r Meseia ynoch chi, er bod y corff yn mynd i farw oherwydd pechod, mae'r Ysbryd Glân yn rhoi bywyd tragwyddol i chi, am fod gynnoch chi berthynas iawn gyda Duw.”

6.  Sut mae’r Ysbryd yn dy helpu wrth i ti weddïo ?

Rhufeiniaid 8:26

“. . mae’r Ysbryd yn ein helpu ni yn ein cyflwr gwan presennol hefyd. Wyddon ni ddim yn iawn beth i’w weddïo, ond mae'r Ysbryd ei hun yn gofyn ar ein rhan ni. Mae yntau’n griddfan – dydy geiriau ddim yn ddigonol.”

Rhodd Duw yw’r Ysbryd Glân. Un o’i fendithion

hael i’n bywyd wrth i ni ddod yn Gristnogion. 

